
KOREYA DAVLATI 

 

Denov tadbirkorlik va pedagogika instituti 4-kurs talabasi 

Abdullayev Jaloliddin 

 

ANNOTATSIYA. Koreya jahonning eng qadimgi tamaddunlaridan biridir; 

uning hududida Quyi Paleolit davridayoq odamlar yashaganligi maʼlum. Uch 

Koreys Qirolligining 668-yildagi birlashuvidan to 1910-yilgacha koreys xalqi yaxlit 

mamlakatda yashadi. Koreya boʻlinishidan soʻng 1948-yili Janubiy Koreya davlati 

yaratildi. Koreys Urushidan keyin Koreya Respublikasi iqtisodiyoti kuchli oʻsishni 

boshidan kechirib, mamlakat Katta Yigirmatalik safiga kirdi. Bugungi kunda 

Janubiy Koreya Toʻrt Osiyo Barslaridan biri, deb hisoblanadi. 

Kalit so‘zlar: Gender tengligi, ishchilar harakati, demokratlashtirish,  

deklaratsiyasi, inqilob, iqtisodiy inqiroz, inflatsiya. 

 

Kirish. 

Koreya Sharqiy Osiyoda, Koreys yarimorolida joylashgan mamlakatdir. 

Shimoldan Koreya Xalq Demokratik Respublikasi bilan chegaradosh. 

Poytaxti – Seul shahri aglomeratsiyasi aholisi boʻyicha jahonda ikkinchi oʻrinda 

turadi. Janubiy Koreya iqtisodiyoti yuqori texnologiyalar va 

qulay infratizimga asoslangan, Samsung, LG, Hyundai-Kia kabi koreys 

shirkatlari elektronika, avtomobil, kema, mashina va robotlar ishlab chiqarishadi. 

Janubiy Koreya shuningdek taʼlimi ilgʻor mamlakatlardan biri boʻlib, aholisi ilmiy 

savod darajasi boʻyicha jahonda birinchi, matematik savod boʻyicha esa ikkinchi 

oʻrinda turadi.  

Koreyaning boʻlinishi. Rus-yapon urushi tugagandan soʻng, garchi koreys-

yapon tinchlik sulhi tuzilgan boʻlsa-da, amalda Koreya Yaponiya protektorati ostiga 

oʻtadi va deyarli mustaqilligini yoʻqotadi. 1910-yilga kelib Yaponiya Koreyani 

toʻliq bosib oladi, natijada Koreya toʻliq Yaponiyaga oʻtadi. 1945-

yilda Yaponiyaning II jahon urushida magʻlubiyatga uchrashi, Koreyadagi yaponlar 

boshqaruvining barham topishiga olib keladi. Ammo Koreyaning shimoliy 

qismini SSRI, janubiy qismini esa AQSh eggalab oladi.  

1945-yilda SSRI va AQSh Koreyani birgalikda boshqarish toʻgʻrisida shartnomaga 

qoʻl qoʻyishadi. Ikki katta davlat Koreyani 38-parallel chizigʻidan boʻlishib olishadi. 

1950—1953-yillarda boʻlib oʻtgan Koreya urushi Shimol va Janub oʻrtasida 

harbiysizlashtirilgan hudud oʻtkazilishiga sabab boʻladi. Shunday qilib bir butun 

Koreya davlati shimolda Kommunistik boshqaruvli Koreya Xalq Demokratik 

Respublikasi va janubda kapitalistik boshqaruvga ega boʻlgan Koreya 

Respublikasiga boʻlinib ketadi. 

Birinchi Respublika. Koreya Respublikasiga 1948-yil 15-avgustda asos 

solingan. Li Sin Man esa KRning birinchi prezindeti etib tayinlanadi, ayni shu 

yilning 9-sentabrida Kim Ir Sen boshchiligidagi Koreya Xalq Demokratik 

Respublikasi (KXDR) tashkil topadi. 1948-yil KRning birinchi konstitutsiyasi 

ham qabul qilinadi. 

Birinchi Respublika boshqaruv davri BMT, Xitoy va SSRIning qurolli kuchlarining 

faol ishtiroki bilan boʻlgan Shimoliy va Janubiy Koreya urushi bilan taʼriflanadi. Bu 

urush natijasida ikkala koreys davlati ham katta moddiy va iqtisodiy talafot koʻradi. 

Birinchi respublika 1960-yili aprel inqilobidan soʻng tugatiladi. 

Ikkinchi Respublika. Talabalar inqilobidan soʻng vaqtinchalik davlat 

boshqaruviga Ho Chon ismli shaxs keladi. 1960-yil 29-iyulda saylov boʻlib oʻtadi va 

unda Demokratik partiya gʻalaba qozonadi. Bu esa Ikkinchi Respublikaning 

boshlanishiga sabab boʻladi va prezident etib Yun Bo Son saylanadi. Ikkinchi 

Respublika Davlat boshliqlarining muvaffaqiyatsiz olib borgan siyosati harbiylarga 

yoqmaydi, bu esa harbiylarning koʻtarilishiga sabab boʻladi. 1961-yili harbiy 

toʻntarish boʻladi va davlat tepasiga general-mayor Pak Chon Hi keladi. 

Harbiylar hukumati davlatni demokratik boshqaruvga oʻtkazishlikka hayrihox 

boʻladi, bu esa 1963-yilda saylovga olib keladi. Saylov natijalariga koʻra general Pak 

Koreya Respublikasi prezidenti etib saylanadi.  

Uchinchi Respublika. Uchinchi Respublika davrida Yaponiya bilan tinchlik 

shartnomasi tuziladi. Koreya Respublikasi oʻz hududida AQSh harbiy bazalarining 

joylashiga qonuniy tarzda ruxsat bergandan soʻng, AQSh bilan boʻlgan aloqalari 

yanada kuchayadi. Undan tahsqari, Koreya Respublikasi AQSh 

harbiylarining Vyetnamda olib borgan urushida 320 000 askar bilan quvvatlab 

turadi, yaʼni Koreya Respublikasi oʻz harbiylarini Vetnamga AQSh harbiylariga 

yordam berish uchun yuboradi. Bu esa oʻz natijasini bermay qolmaydi, AQSh 

Koreya Respublikasini har tomonlama qoʻllab-quvvatlay boʻshlaydi. 

Iqtisodiyot tezlik bilan koʻtarila boshladi, ayrim iqtisodiy islohotlarning oʻtkazilishi 

yalpi milliy mahsulotining oʻsishiga olib keladi.  

Toʻrtinchi Respublika. Toʻrtinchi respublika 1972-yli Yusin 

konstitutsiyasining qabul qilinishi bilan boshlanadi. Bu konstitutsiya prezidentlik 

boshqaruvini yanada mustahkamlaydi va keng vakolatlar beradi. Bu davr juda tez 

oʻsib borayotgan Koreya Respublikasi iqtisodiyotining regressiyaga uchrashi bilan 

xarakterlanadi.  

Beshinchi Respublika. 1979-yilda general Pak oʻldirilishi bilan Koreya 

Respublikasida uzoq yillarga choʻzilgan siyosiy inqiroz boshlanadi. 8 yil davomida 

xalq demokratiya uchun kurash olib boradi. Uzoq davom etgan kurashlardan 

soʻng 1987-yilda Koreya Respublikasida demokratik saylovlar oʻtkaziladi. 

1988-yilda Seulda Olimpiada oʻyinlari oʻtkaziladi. Shu yillarda Xitoy va Sovet 

Ittifoqi bilan aloqalar tiklanadi. 1992-yilda demokratik yoʻl bilan Kim Yon 

Sam saylanadi. Ammo uning boshqaruvi davrida davlat amaldorlari 

orasida poraxoʻrlik judayam kuchayib ketadi, bu esa davlatning yana siyosiy inqiroz 

yoqasiga olib kelinishiga sabab boʻladi. 

1997-yil Koreya Respublikasi uchun juda ham muvaffaqiyatsiz yil boʻladi. 

Koreya Respublikasi iqtisodiyoti rivojlanishi pastlashib boradi, von (Koreya 

Respublikasi pul birligi) qadri tushib ketadi. Turizm oqimi ham ozayib boradi. 1998-

yil fevral oyida prezidentlik saylovi oldidan iqtisodiy va demokratik islohotlar 

oʻtkazishi, Shimoliy Koreya bilan aloqalarni tiklash toʻgʻrisida vaʼdalar bergan Kim 

De Chjun yangi prezident etib saylanadi. 1998-yilning oʻrtalariga kelib Koreya 

Respublikasi oxirgi 20 yil ichida uchramagan iqtisodiy inqiroz 

boshlanadi, ishsizlik va inflatsiya (pul qadrsizlanishi) kuchayib ketadi. 

